
¡EUSKALDUN JATORRA! 

Errikoseme gain gañekua 
bere errayetan sortuba, 
jayo t’asi goitalchatutzen 
aldan geyena sayatuba 
len chikiya zan Donostiyaren 
ertzak aunditzen zaituba 
nola ornitu, ametz askotan 
nekaturikan buruba, 
Batasuneko Artesana zan 
zere laneko lekuba, 
¡zenbat egun ta zenbat gau eder, 
jan da lo gabe galduba, 
mundu guztiyan zonatu diran 
festak moldatzen oituba; 
Erri-kondairak iskribatzeko 
gañera lumaz maisuba 
koskatarraren doayarekiñ 
euskaldun jator puruba! 

JOSÉ GAMBOA 

OROIMENCHUA 

Seme on bat galdu du 
bai, Euskal-erriyak, 
maite zindugun bada 
euskaldun guziyak; 
orrengatik dauzkagu 
biyotzak eriyak, 
ezdirade astuko 
zure lan aundiyak. 

ROSARIO ARTOLA 

ORLA BAGUAZ 

Atzo Sarriegi, gaur Gabilondo ..... orla baguaz, Donostiya egingo 
da aundi, ta donostiarrak guchi. 

